
Ang aklat na ito ay pagmamay-ari ni

___________________________________________
___________________________________________
___________________________________________

	 Nalulungkot si Pepeng Puno dahil walang nag-aalaga sa
kaniya. Paano kaya mapapawi ang kaniyang lungkot?

	 Sa kuwentong ito, magkakaroon ng pang-unawa ang mga 
bata sa kindergarten sa konsepto ng pagkakaroon ng positibong 
pagkilala sa sarili at kamalayan sa paggalang at pagmamahal sa 
sarili at kapuwa. (SEKPse-le-5) Magkakaroon din ang mga ito ng 
kakayahang dumamay sa kasalukuyang kalagayan o
nararanasan ng iba. (SEKPse-00-8)

	 Matutukoy ng mga bata ang tamang pangangalaga sa mga 
halaman (PNEKP-IIb-2) at malalaman ng mga bata ang
kahalagahan ng mga puno sa atin. (PNEKP-IIIf-4)

	 Magandang gamitin ang aklat na ito sa mabilis na pagkatuto
ng mga bata sa tunog at ngalan ng letrang “Pp”. (LLKAK-Ih-3, 
LLKAK-Ih-7)

	 “Huhuhu,” iyak ni Pepeng Puno, isang punong 
Mangga na bagong tanim pa lamang.

Malungkot na naman si Pepeng Puno.

	 Nakita na naman niyang dinidiligan ni Pedro 
sina Pat at Pinong.

	 Mas magaganda at malulusog na ang mga ito. 
Mayroon silang mayayabong at maberdeng dahon, 
mahahaba at matitibay na sanga at hitik sa bunga.

	 Nakita siya na umiiyak ni Lolo Popong 
at nagtanong “Bakit ka umiiyak Pepe?”

	 “Wala po kasing nag-aalaga sa 
akin” sagot ni Pepe.

Nagsalita si Perly Araw.

“Huwag ka nang malungkot Pepe.”

	 “Nandito ako upang palusugin ang iyong 
mga dahon,” dagdag nito.

“Ako rin!” sabat naman ni Puring Ulap.

	 “Makatutulong ang aking dalang ulan 
sa mabilis mong paglago.”

	 “Pero bakit ang tagal kong lumaki?” 
tanong nanaman niya.22

	 “Hindi pare-pareho ang mga puno, Pepe!” 
paliwanag naman ni Petrang Lupa.

25

All rights reserved. No part of this material may be reproduced or transmitted in any form or by any means -  
electronic or mechanical including photocopying – without written permission from the DepEd Central Office. First Edition, 2020.



26

All rights reserved. No part of this material may be reproduced or transmitted in any form or by any means -  
electronic or mechanical including photocopying – without written permission from the DepEd Central Office. First Edition, 2020.



	 “May mas mabilis talagang lumaki, 
mamulaklak, at mamunga,” dagdag nito.

	 “Maghintay ka lamang at maging masaya 
sa bawat araw, Pepe.”

Panghihikayat ng mga ito.

29

All rights reserved. No part of this material may be reproduced or transmitted in any form or by any means -  
electronic or mechanical including photocopying – without written permission from the DepEd Central Office. First Edition, 2020.



	 Unti-unting gumaan ang loob ni Pepe 
sa sinasabi nina Perly, Puring, at Petra.

“Sige po!” nakangiting sambit ni Pepe.

	 Isang umaga, nilapitan siya ni Pinang at 
siya ay diniligan, inalisan ng damo, at nilagyan 
ng pataba.32

Tuwang-tuwa si Pepeng Puno.

	 “Yehey! May mag-aalaga na rin sa 
akin,” masaya nitong sambit.

	 Araw, buwan, at taon ang dumaan na 
inalagaan siya ni Pinang.

Isang araw…

	 “Wow! Napakaganda namang puno 
nito,” wika ni Puroy Paruparo.

	 “Ang gaganda ng kaniyang mga 
bulaklak,” sambit ni Puroy Paruparo.

	 “Mukhang masarap ang kaniyang mga 
bunga!” dagdag nito.

	 Si Pepeng Puno na dati ay maliit
at puro dahon lamang ay isa nang
napakagandang puno.40

	 Puwede nang silungan at paglaruan ng 
mga bata.

TUNGKOL SA MAY-AKDA

	 Si Aimeechris Jane Sabado - Rubio ay kasalukuyang guro ng 
Kindergarten sa Santiago West Central School, Santiago City,
Isabela, Region 2. Siya ay nagtapos taong 2007 sa Harris Memorial 
College, Taytay, Rizal sa kursong Bachelor in Kindergarten
Education. Naging guro ng Kindergarten mula 2007 hanggang 
2014 sa iba’t ibang paaralan ng United Methodist Church at
kasalukuyang guro ng Kindergarten sa pampublikong paaralan 
mula 2014.

